CINTA KEPADA TANAH AIR

Pendahuluan

Cinta manusia kepada tanah air dan negaranya adalah sifat mulia dan fitrah yang
betul. Ini diakui oleh syariat Allah swt.

Cinta kepada tanah air bukan hanya dengan ucapan dan lagu bahkan ia adalah
dengan menjaga kebaikan masyarakat, menentang kerosakan, ikhlas bekerja,
mengukukan nilai-nilai kemasyarakan dan sanggup mengorbankan harta, tenaga
dan nyawa demi negara.

Cinta kepada tanah air pada pandangan agama

Antara kata-kata Rasulullah saw ketika baginda meninggalkan tanah airnya iaitu
kota Mekah, hadis riwayat Tirmizi, sabda nabi saw: “Alangkah baiknya engkau dari
negeri yang ada, dan engkau adalah negeri yang paling aku cintai, kalau bukan
kerana kaumku mengusirku darimu, aku tidak akan tinggal di negeri selainmu™

Terdapat dalam hadis sahih dari Aisyah bahawa Nabi saw membacakan rugyah
(jampi kepada orang yang sakit): "Dengan menyebut nama Allah (dan) debu tanah
kami serta air liur sebahagian dari kami jadilah penyembuh penyakit kami dengan
izin Tuhan kami"

Apabila meninggalkan tanah air akan menimbulkan perasaan kesedihan dan
kekecewaan, Allah swt menyertakan cintakan tanah air dengan cintakan nyawa,
firman Allah swt: “Dan sesungguhnya kalau Kami wajibkan kepada mereka
(dengan perintah): "Bunuhlah diri kamu sendiri atau keluarlah dari tempat
kediaman kamu", nescaya mereka tidak akan melakukannya, kecuali sedikit di
antara mereka”. (Surah an Nisa’ : 66)

Bahkan di tempat lain Allah sertakannya bersama dengan agama — sedangkan
agama itu lebih bernilai berbanding nyawa dan mendahulukannya bagi orang
yang memahami firman Allah swt: “Allah tidak melarang kamu daripada berbuat
baik dan berlaku adil kepada orang-orang yang tidak memerangi kamu kerana
agama (kamu) dan tidak mengeluarkan kamu dari kampung halaman kamu”
(Surah Mumtahanah: 8)

Dijadikan hukuman buang negeri dan diasingkan/dipulaukan sebagai balasan bagi
orang menderhaka dan melakukan kerosakan di muka bumi, firman Allah swt:
“Hanyasanya balasan orang-orang yang memerangi Allah dan RasulNya serta
melakukan bencana kerosakan di muka bumi ialah dengan dibalas bunuh (kalau
mereka membunuh sahaja dengan tidak merampas) atau dipalang (kalau mereka
membunuh dan merampas), atau dipotong tangan dan kaki mereka berselang
(kalau mereka merampas sahaja), atau dibuang negeri (kalau mereka hanya
mengganggu ketenteraman umum). Hukuman yang demikian itu adalah suatu
kehinaan di dunia bagi mereka dan di akhirat kelak mereka beroleh azab seksa
yang amat besar”. (Surah al Maidah : 33)

Membunag sikap permusuhan dan fanatik

Cintakan tanah air dalamislam bukan bermakna bersikap fanatik yang boleh
membawa kepada terbahaginya masyarakat kepada kumpulan-kumpulan yang
bersikap... benci membenci yang menegeruhkan hubungan. Daripada Jundub bin
Abdullah al Bajli berkata : Rasulullah saw bersabda: “Dan barangsiapa mati di
bawah bendera kebutaan (sifat keterlaluan dalam perkauman), atau kerana ingin
menolong di atas dasar perkauman (sikap fanatik perkauman) kemudian dia mati,
maka matinya seperti mati jahiliyah”. (Hadis riwayat Muslim dalam bab
kewajipan bersama orang Islam ketika berlaku fitnah)

Tetapi cintakan negara itu bermaksud keadilan, kepatuhan dan memelihara
keamanan negara dan kesejahteraannya daripada setiap perancangan jahat yang
menghancurkannya dan memerangi kerosakan dalam semua bentuknya. Cintakan
tanah air adalah dengan menjaga harta awam,menghalang orang yang
merosakannya serta memerangi setiap pemikirang yang menyeleweng yang
mengikuti cara yang melampaui batas dan dakyah yang sesat.

Nasihat kepada generasi muda

Wahai pemuda Mesir, berhati-hatilah daripada dihanyutkan oleh fitnah dan
bahangnya. Waspadalah daripada dipengaruhi dakyah golongan vyang
menghancurkan negara. Hindarkanlah daripada kerosakan yang besar dan
pemikiran yang merosakkan yang disajikan kepada jiwa yang menyeleweng yang
mana ianya sedang menanti-nanti peluangnya untuk menyerang kita seterusnya
membawa pemuda-pemuda kita ke arah menjayakan perancangan jahatnya di
bawah slogan yang bergemerlapan dan tema-tema yang pelbagai.

Berfikirang matanglah wahai pemuda daripada menjadikan alat kepada musuh
Islam dan musuh negara, begitu juga peliharalah akal kamu agar tidak
menyeleweng daripada ajaran agama dan menjadi anasir yang menyalakan api
fitnah, menghancurkan negara dan memecah belahkan masyarakat. Ingatlah
sabda nabi saw: “Kelak akan ada banyak kekacauan dimana di dalamnya orang
yang duduk lebih baik daripada yang berdiri, yang berdiri lebih baik daripada yang
berjalan, dan yang berjalan lebih baik daripada yang berusaha (dalam fitnah).
Siapa yang menghadapi kekacauan tersebut maka hendaknya dia menghindarinya
dan siapa yang mendapati tempat kembali atau tempat berlindung darinya maka
hendaknya dia berlindung.” Janganlah kamu begitu ghairah di sebalik penyebaran
berita-berita angina yang menyesatkan itu dan ambillah peringatan daripada
hadis nabi kamu ini : “Tidak akan berlaku Kiamat hingga diangkatnya ilmu, merata
kebodohan dan banyaknya kacau bilau”

Berhati-hatilah wahai anak-anak sekalian agar kalian tidak menjadi punca
kehancuran umat ini, ingatlah sabda Rasulullah saw : “Akan binasa umatku di
tangan pemuda lemah lagi bodoh”

Nikmatilah pemberian Allah swt yang berikan kepada kalian, keamanan yang
dikecapi dan ketahuilah tentang mereka yang ikhlas memajukan negara, sahutlah
seruan golongan yang baik dan benar supaya kita dapat mencapai negara yang
baik dan aman.

Ya Allah,peliharalah negara kami, muliakanlah agama kami, peliharalah pemuda-
pemudi kami,jadikanlah negara kami mewah dan kaya begitu juga negara-negara
Islam yang lain.

Huraian tajuk:

Isi umum:

Mengukuhkan nilai-nilai kepatuhan dan kecintaan kepada tanahair,

menambahkan kesedaran dan mengharungi kegetiran yang dihadapi negara

Isi tambahan:
1. Cinta tanah air pada pandangan agama.

2. Membuang sikap

